
NAMMINERSORNERULLUTIK OQARTUSSAT   GRØNLANDS HJEMMESTYRE –  GREENLAND HOME RULE 

Inuussutissarsiornermut, Suliffeqarnermut Inuussutissarsiutinullu ilinniartitaanermut  Naalakkersuisoqarfik 

Naalakkersuisoq 

Landsstyreområdet for Erhverv, Arbejdsmarked og Erhvervsuddannelser 

Landsstyremedlemmet 

Ministry of Industry, Labour and Vocational Training 

The Minister 

Inatsisartunut ilaasortaq Marie Fleischer 

Inatsisartut 

  

 Alcoa inc.-mik misissueqqaarnissamik isumaqatigiissummut atatillugu 

atassuteqaataasumi inuttanik allanngortitsinermut atatillugu Apeqqut nr. 

2006-97-imut, Demokratineersup Marie Fleischer-ip, apeqqutaanut akissut  

 

  

Asasara Marie 

 

Alcoa Inc.-mik misissueqqaarnissamik isumaqatigiissummut atatillugu atas-

suteqaatitut pilersinneqartup inuttaanik taarsiinermut atatillugu Inatsisartuni 

pingasunik apeqquteqarputit. Aajukulu apeqquteqaatinnut akissutit. 

 

1. Kalaallit Nunaanni Takornariaqarnermut Inussutissarsiutinullu siun-

nersuisoqatigiit direktøriata Stig Rømer Winther-ip aammalu siornatigut in-

dustriministeriusimasup Nils Wilhjelm-ip direktør Peter Schultz-imik Naalak-

kersuisut allaffeqarfianneersumik aamma Svend Hardenberg-imik Nukissior-

finni direktøriusumik immikkut ittumik atasuteqaataasumi, silarsuarmi alumi-

niuliortut annersaata amerikamiunit pigineqartup Alcoa-p suleqatigineqar-

nerani aqutsisuusumit taaserneqarnerannut sunaana pissutaatinneqartoq?  

 

Taamatut taarsinnermi ingerlatamut qaninnerusumik toqqaannarnerusumillu atas-

suteqalernissaq Naalakkersuisunit kissaatigineqarpoq. Taamaliorneq pilersaarutip 

ungasinnerussoq isigalugu naammassineqarnissaanut atatillugu isigisariaqarpoq, 

tassami oqartussaaffeqarfinni arlalinni politikikkut aalajangertarnissanik pi-

umasaqartussaammat aammalu nunap erngup nukinganik nukissaqarniarnikkut 

annertoorsuarnik aningaasaliinissamik pilersaarusiornermut sunniuteqalersin-

naammat.  

 

2. Atassuteqaataasumi ilaasortanngorlaat qanoq iliorunik taarsikkaminnit 

pitsaanerusumik suliassaminnik isumaginnisinnaassasut Naalakkersuisunit 

qanoq isumaqarfigineqarpa?  

  

Tassamiuna qulaani takuneqarsinnaasut pissutigalugit taarsiinissat naleqquttuusut. 

Taama oqarnermi soorunami ilaasortaasimasut marluk taakkua piginnaasuseqar-

fimminnut tunngatillugu pikkorissuseqarnerat Naalakkersuisut apeqqusinngilaat. 

Anguniarneqartoq tassaasimavoq Naalakkersuisunut toqqaannarnerusumik atas-

suteqarnissap qularnaarneqarnissaa nukissamik pilersuinerup pilersaarusiorfigi-

neqarneranut qaninnerusumik atassuserneqarluni, taamaalilluni ingerlaqqinnermi 

pitsaanerusumik politikikkut piareersarneqarsinnaaqqullugu ingerlatsinikkullu ata-

qatigiissaarluarnerujumallugu. Taamaattumik maannamiit atassuteqaat Namminer-

sornerullutik Oqartussani direktørinik aammalu Nukissiorfinni nukissiornermut di-

rektørimik taamaallaat inuttaqalersussaavoq.   

 

3. Naalakkersuisut isumaqarpat massakkut ilaasortat pikkorissut marluk 

taarserneqarmata atassuteqaat aalaakkaanerulissasoq?  

 

Namminersornerullutik Oqartussat Alcoa Inc.-llu akornanni atassuteqaat pilersin-

neqarpoq isumaqatigiissutip atsiorneqarsimasup ilaatut. Taassuma suliassaraa 

isumaqatigiissutip malittariuarnissaa taamaaliornikkut illuatungeriinnut naammagi-

nartumik ingerlanneqarnissaa qularnaarumallugu. Piumasamut tassunga massak-

kut katitigaanera naleqquppoq aammalu ilutsimut ingerlatamullu tunngatillugu 

aalaakkaanerulerneq qularnaarneqarpoq.   

 

Naggasiullugu ilanngukkusuppara pilersaarut ungasinnerusoq isigalugu politikikkut 

aalajangernissanik arlalinnik – ilaatigut aamma Inatsisartuniit, piumasaqar-

tussaammat. Naalakkersuisut qanoq ilisukkulluunniit siunnersuutinik tulluartunik 

naammaginartunik tunngavilersukkanik saqqummiussisarnissaq suliassaraat. 

Naalakkersuisummi kissaaterpiaat unaavoq sivisuumik atasussamik aalaakkaasu-

mik ingerlanissaq, tatigineqarsinnaanerlu politikikkut tapersersuineqarpat aatsaat 

anguneqarsinnaavoq. Taamaattumik politikimut atassuteqarneq pingaartuuvoq 

Naalakkersuisut Inatsisartullu ukiuni aggersuni marlussunni pilersaarummut 

taamaattumut politikikkut akuersornerminnik takutitsissappata. Naalakkersuisut 

isumaqarput suliap ingerlaqqinnissaani aalajaatsuunissamut pisariaqartinneqartut 

massakkut pilersinneqarsimasut. Taamaattumik Naalakkersuisut kissaatigaat si-

unissaq tunaartaralugu suliassat, ingerlanissamik pilersaarummiittut aaqqinneqart-

arnissaat, siulliullugulu Alcoa Inc.-mik misissueqqaarnissamik isumaqatigiissummut 

tunngatillugu.   

   

 

 

 

Ikinngutinnersumik inuulluaqqusillunga 

 

Siverth K. Heilmann 

Naalakkersuisunut ilaasortaq 

 

 

 
 

 

 

 


